🔊 Ковид-19 вирусын эсрэг эмийг хэрхэн аюулгүй хэрэглэх вэ? 
Сөрөг нөлөөний талаар мэдээлэх  болон хохирол арилгуулах тухай асуулт, хариулт
[Паксловид эм хэрэглэх өвчтөн болон асран хамгаалагчийн гарын авлага]
А1. "Паксловид" хэрэглэхээсээ өмнө эмчид юуг мэдэгдэх ёстой вэ?
Х1. ① Хэрэв та дараах зүйлсийн аль нэгд хамааралтай бол эмчид мэдэгдээрэй.
☑Хэрэв та харшилтай бол
☑Хэрэв та элэг, бөөрний өвчтэй бол
☑Хэрэв та жирэмсэн эсвэл жирэмслэхээр төлөвлөж байгаа бол
☑Хэрэв та хөхүүл бол
☑Хэрэв та бусад  хүнд өвчтэй байгаа бол
②Одоо хэрэглэж байгаа бүх эмнийхээ талаар эмчид мэдэгдээрэй.
③Хэрэв та жирэмслэлтээс хамгаалах дааврын бэлдмэл хэрэглэж байгаа бол эмчид мэдэгдээрэй.
Хэрэв та жирэмслэх боломжтой бол жирэмслэлтээс хамгаалах өөр үр дүнтэй арга эсвэл жирэмслэлтээс хамгаалах суулгац тавиулах хэрэгтэй.
Танд жирэмслэхээс хамгаалах ямар арга тохирох талаар асуух бол мэргэжлийн эмчтэй ярилцаарай.
А2. Би Паксловидыг яаж уух вэ?
Х2. Паксловидод нирматрелвир, ритонавир гэсэн хоёр төрлийн эм хамт савлагдсан байдаг.
Ягаан өнгийн нирматрелвир 2 ширхэг шахмал эм, цагаан өнгийн ритонавир 1 шахмал эмийг өдөрт 2 удаа (өглөө, орой) 5 хоног ууна.
 Уух бүртээ 3 ширхэг эмээ нэгэн зэрэг ууна уу.
Бөөрний өвчтэй бол мэргэжлийн .  эмчээс зөвлөгөө авна уу. 
Тунг тохируулах шаардлагатай байж болно.
А3. Паксловидыг хэрэглэхэд анхаарах зүйл байгаа юу?
Х3. ・ Шахмалыг зажилж, бутлалгүй, бүхлээр нь залгина уу.
 Паксловидыг хоол идсэн эсэхээс хамаарахгүйгээр ууна.
 Биеийн байдал сайжирсан ч эмчийн зөвшөөрөлгүйгээр паскловид уухаа зогсоож болохгүй. 
・Хэрэв та Паксловидыг уухаа мартсан бол өмнөх тунгаа ууснаас хойш 8 цагаас хэтрээгүй  бол санасан даруй эмээ ууна уу.
 Хэрэв та эм уухаа мартаад 8-аас дээш цаг өнгөрсөн бол дараагийн уух цагтаа зохих тунгаа ууна уу. 
Нэг удаа уухдаа хоёр  тун ууж болохгүй.
· Хэрэв та ритонавир эсвэл кобицистат агуулсан эмүүдийг элэгний С вирус эсвэл хүний ​​дархлал хомсдолын вирус (ХДХВ) дархлал эмчлэх зорилгоор хэрэглэж байгаа бол эмчийн зааврын дагуу үргэлжлүүлэн уух ёстой.
· 5 хоногийн дараа таны биеийн байдал муудаж, бие тавгүйрхэж байвал мэргэжлийн эмчид хандаарай.
А4. Хэрэв жирэмсэн эсвэл хөхүүл бол яах вэ?
Х4. Жирэмсэн болон хөхүүл эмэгтэйчүүдийг Паксловидоор эмчилсэн тохиолдол байхгүй.
Жирэмсэн эмэгтэйчүүд болон урагт Паксловидын үр дүн нь эмчилгээний эрсдэлээс илүү байж болно.
Хэрэв та жирэмсэн бол өөрийн сонголт, нөхцөл байдлын талаар эмчтэй ярилцаж зөвлөлдөнө үү.
Паксловидыг хэрэглэх явцдаа бэлгийн харьцаанд орохгүй байх юмуу жирэмслэлтээс хамгаалах  арга хэрэглэхийг зөвлөж байна.
Хэрэв та хөхөөр хооллож байгаа бол өөрийн сонголт, нөхцөл байдлын талаар эмчтэй ярилцаж зөвлөлдөнө үү.
А5. Паксловидыг хэрхэн хадгалах вэ?
Х5. Паксловидыг 15 ° C-аас 30 ° C-ийн тасалгааны температурт хадгална.
А6. Ковид-19-ийн талаар дэлгэрэнгүй мэдээллийг хэрхэн авах вэ?
Х6. ① Мэргэжлийн эмчээс лавлана уу.
② БНСУ-ын Өвчний хяналт, урьдчилан сэргийлэх төв(https://www.kdca.go.kr)-ийн вэб сайтад зочилно уу.
А7. Эм уухаа больсны дараа үлдсэн эмээ яах вэ?
Х7. Зарчмын хувьд эм үлдэх боломжгүй боловч сөрөг нөлөөний улмаас юм уу эм хэрэглэхээ зогсоосны улмаас эм үлдвэл шууд хаях ёстой ба дахин ашиглах боломжгүй.
  *(Хууль бус худалдаа) 5 жил хүртэлх хугацаагаар хорих эсвэл 50 сая  хүртэлх вонын торгуультай.
  * (Хууль бус худалдаа зуучлал/сурталчилгаа) 1 жил хүртэлх хугацаагаар хорих эсвэл 10 сая хүртэлх вонын торгуультай.
<Аюулгүй хэрэглээний заавар>
А1. "Паксловид"-ыг хэрэглэхэд юуг анхаарах вэ?
Х1. Урд талд байгаа өвчтөн болон асран хамгаалагчдад зориулсан зааврыг анхааралтай уншина уу.
Мэргэжлийн эмчид мэдэгдэх шаардлагатай зүйл байгаа эсэхийг шалгаарай.
А2. Ямар гаж нөлөө илэрч болох вэ?
Х2. Эмнэлзүйн туршилтаар ажиглагдсан гол сөрөг нөлөө нь үнэрлэх чадварт өөрчлөлт орох,  гүйлгэх, цусны даралт ихсэх, булчин өвдөх зэрэг боловч ихэнх нь  хөнгөн байдлаар илэрч байсан. 
А3. "Паксловид"-ыг уухад хамт хэрэглэж болохгүй эм байдаг уу?
Х3. Энэ эм нь бусад эмүүдтэй харилцан үйлчлэлцэж болзошгүй тул та хэрэглэж буй  бүх эмээ эмч, эмнэлгийн ажилтанд хэлж мэдэгдэх  хэрэгтэй.
 Ялангуяа цэвэршилтийн үеийн сэтгэл зүйн тогтворгүй байдал, уйтгарлах  шинж тэмдгийг арилгахад голчлон хэрэглэдэг "Сэинтжонсвот(St. John's wort)"  найрлагатай эм(хавсралт, жоргүй олгох эм) ууж байгаа бол эм уухаасаа өмнө эмч, эмнэлгийн ажилтанд заавал мэдэгдээрэй.
 * "Паксловид"-той хавсарч хэрэглэхийг хориглосон жороор олгох  эмийн талаарх мэдээллийг "Эмийн аюулгүй хэрэглээний үйлчилгээ (DUR)"-ээр дамжуулан эмнэлгийн мэргэжилтнүүдэд аль хэдийн очсон болно.
[Хавсралт] 'Сэинтжонсвот' агуулсан жоргүй олгох эмүүд
1. Нойромин, ЮүЮү эм  хангамж ХХК
2. Минетрол таб, Донгүг  эм  хангамж ХХК
3.  Мисиеор таб. голд, Жонгвү шинэ эм  хангамж ХХК
4. Симмиан таб, Эичэлби эм  хангамж ХХК
5. Еверкүйн таб, Тэгыг эм  хангамж ХХК
6. Эсми таб, Бибузон эм  хангамж ХХК
7. Еэскү таб, Тэражэнитэгс ХХК
8. Жино-плас таб, Жиняан эм хангамж ХХК
9.  Ферамине -Кю таб, Донгүг эм хангамж ХХК
10. Хипэрин таб, Дунсон эм хангамж ХХК
11. Мёонвон таб, Хангүг шинэ эм хангамж ХХК
12.  Сенсе Ап таб, Аиворлд эм хангамж ХХК
13.Симэнсин плас таб, Ёонпүн эм хангамж ХХК
14. Арим таб,  Мирэ эм хангамж ХХК
15. Эсмундлас таб, Самиг эм хангамж ХХК
16. Жэилсэраминкү таб, Хангүгпабис эм хангамж ХХК
17. Пэриши таб, Сөүл эм хангамж ХХК
18. Пэмисэнси таб,  Гвандун эм хангамж ХХК
19. Пэмиёон таб, Бүгван эм хангамж ХХК
20. Хэракү таб, Сохын ХХК
21. Хэпириун таб, Донгүбио эм хангамж ХХК
22.  Хүэминоб таб,  Иряан эм хангамж ХХК
[Сөрөг нөлөө болон хохирлоо арилгуулах тухай]
<Сөрөг нөлөөг хэрхэн мэдээлэх вэ>
А1. Хэрэв энэ эмийг хэрэглэсний дараа сөрөг нөлөө илэрвэл би яах ёстой вэ?
Х1. Эхлээд эмчийн жороор авсан эмнэлгийн байгууллагатай холбоо барьж, сөрөг нөлөө, жорыг зогсоох, өөрчлөх шаардлагатай байгаа талаар эмнэлгийн мэргэжилтэнтэй зөвлөлдөнө үү.
 - Сөрөг нөлөөний талаар та Солонгосын Эмийн аюулгүй байдлын албанд мэдэгдэх, лавлах утаснаас (☎1644-6223) лавлаж мэдээлэл авч болно.
* Сөрөг нөлөөний талаар зөвлөгөө өгөх/мэдэгдэх арга
☑ Солонгосын Эмийн аюулгүй байдлын албаны цахим хуудас руу мэдэгдэх (мэдээлэх): kaers.drugsafe.or.kr
☑ Солонгосын Эмийн аюулгүй байдлын албаны үйлчилгээний утсаар зөвлөгөө авах: 1644-6223
 *Сөрөг нөлөөг мэдээлэх заавар
① Солонгосын Эмийн аюулгүй байдлын албаны (kaers.drugsafe.or.kr) эмийн гаж нөлөөг мэдээлэх системд нэвтрэх
② Сөрөг үйл явцыг мэдээлэх цэсний олон нийтэд зориулсан таб дээр дарна уу
③ Дэлгэц дээрх зүйл бүрийн мэдээллийг оруулна уу
А2. "Паксловид"-ыг хэрэглэхэд гарсан сөрөг нөлөөний талаар мэдээлэхдээ ямар мэдээлэл оруулах шаардлагатай вэ?
Х2. ☑Өвчтөний мэдээлэл: хүйс, нас, нэр
(Хэрэв хүсвэл эхний үсэг (жишээ нь: Хонг Гил-донг → Х Г Д гэх мэт) оруулах)
☑ Сөрөг нөлөөний талаарх мэдээлэл: шинж тэмдгийн нэр, шинж тэмдгийн тайлбар (шинж тэмдэг илэрсэн огноо, эдгэрэлтийн байдал гэх мэт)
☑ Сэжиглэсэн эмийн мэдээлэл: бүтээгдэхүүний нэр (Паксловид), хэрэглэсэн огноо гэх мэт.
☑ Мэдээлэгчийн мэдээлэл: анх удаа гарсан огноо, мэдээлэгчийн нэр, холбоо барих хэрэгслийн мэдээлэл
 (Утасны дугаар эсвэл цахим шуудангийн хаяг) гэх мэт
  * Мэдээлэгчийн мэдээлэл хамгаалагдана.
